
   Паян ирех вăрантăм та ăнлантăм —

Эп чи пуян хĕрарăм çĕр çинче.

Вут-юрату хăвачĕпе сăнлантăм —

Халь хĕмленетĕп туйăм тĕнчинче.



Çак çут тĕнче пĕр манăн халь, пĕр манăн. 

Çут çăлтăрсем чунра, ик куçăмра.

Сенкер тӳпе, хĕвел, сар уйăх манăн,

Пин шăнкăрав янравĕ уттăмра.



Тусен, шывсен, çилсен хуçийĕ — эпĕ,

Пуянлăхăм вырнаçаймасть чунра.

Ирхи тĕнчен асамлăхне халь эпĕ

Сан куллунта куратăп çак кунра.



Çак иксĕлми пуянлăха эс патăн,

Вĕçĕ-хĕррисĕр уçлăх — чĕрере.

Вут-чĕремри хĕм-чечеке эс татăн,

Эс туйăн, пĕлен, саншăн эп — пĕрре!

  